Вікторыя Трыфанава

Восень на двары
Вось і прыйшла да нас восень. Неба амаль цэлы дзень зацягнута чорнымі хмарамі, з невялікімі перапынкамі ідзе дробны, халодны дождж. Парывісты вецер скідае з дрэў апошняе ўбранне, кружыць у паветры лісце. А на зямлі з’яўляецца залацісты дыван, які выдзяляецца сваім яркім колерам на фоне навакольнай шэрані. 

Вада ў рэчцы стала халоднай. Кветкі ўжо зніклі. Птушкі паляцелі ў вырай. Так сумна на душы, нават не хочацца ні гуляць, ні ўрокі рабіць. 

І толькі калі-нікалі вецер разганяе хмары і на некалькі хвілінак выглядае сонейка. Яно ўжо не грэе, як летам. Але сэрца ўсё ж такі напаўняецца радасцю, і сум адразу некуды знікае. З’яўляецца вясёлы настрой і на хвілінку прыходзіць думка, што, можа, гэта лета вяртаецца.

Але спачатку ўначы, а потым і днём пачынаюць прыціскаць маразы. Вось і першы снег выпадае. І зноў на сэрцы радасць. Няхай лета і не вярнулася, але ж зіма-прыгажуня прынясе з сабой столькі радасці, што нават лета пазайздросціць.

